Eisteddfod Gadeiriol Llandudoch 2011
Cofnodion cyfarfod a gynhaliwyd yn Neuadd Goffa Llandudoch, 
Nos Fawrth Mehefin 7fed am 7.30yh

Presennol – Terwyn Tomos (Cadeirydd), Melrose Thomas, Catrin Jenkins, 
Rhin Palmer, Geraint Volk, Mair Volk, Marged Tomos, Sian James, Llinos Devonald, Carys Thomas.
Ymddiheuriadau – Geraint James (Is-gadeirydd), Beryl Rees, Gwyneth Alban.

Wythnos yr Eisteddfod
Noson wobrwyo gwaith celf:  
Bu’n noson lwyddiannus fel arfer ac roedd 396 o blant wedi cystadlu.  Rhoddodd Andy a Liz, (beirniaid celf) eu tâl yn ôl i gronfa’r Eisteddfod.
Noson Talwrn y Beirdd a beirniadaethau llenyddol: 
Cafwyd noson hwylus yng nghwmni y Prifeirdd Ceri Wyn a Hywel Griffiths.  Yr un mwyaf llwyddiannus eto ym mhob ffordd gyda ‘Merched Castell Newydd Emlyn’ yn fuddugol.
Diwrnod yr Eisteddfod:
Diolchodd y Cadeirydd i aelodau’r pwyllgor am eu gwaith trwy gydol y flwyddyn ac ar ddiwrnod yr Eisteddfod.  Diolch hefyd i bawb arall o’r cyhoedd fu’n rhoi help llaw.  
Derbyniwyd y sylwadau canlynol -
Byddai rota ‘gwaith’ ar ddydd yr Eisteddfod wedi bod yn fwy o lwyddiant pe bai pawb wedi medru cadw at yr amserlen.  Nid da lle gellir gwell!!
Rydym yn ymfalchïo fod nifer o enillwyr Eisteddfod Llandudoch wedi cael llwyddiant ar lwyfan Eisteddfod Genedlaethol yr Urdd eleni.  Llinos i ysgrifennu atynt i’w llongyfarch.
Trefniadau gweini bwyd i’r beirniaid, cyfeilydd ayyb i’w trafod gyda Merched y Wawr gan bydd yr Eisteddfod yn dechrau yng gynt flwyddyn nesaf.

Newidiadau i’w trafod pan yn trefnu Rhaglen Eisteddfod 2012
1. Oherwydd anghysondeb oedran rhwng cystadlaethau i Flynyddoedd 5 a 6 
a chystadlaethau Agored i blant 12 – 16 oed penderfynwyd arall eirio cystadlaethau ‘12 – 16 oed’ i ddarllen fel hyn “oed Uwchradd dan 16 oed”
2. Nodwyd bod eisiau gwneud yn siŵr fod dyddiad cau Gwaith Llenyddol Agored yn fwy amlwg yn Rhaglen yr Eisteddfod.
3. Torri allan cystadlaethau ‘Gwaith Cartref Llenyddol i ddysgwyr’
4. Cystadlaethau Cartref – Plant hyd at Flwyddyn 2 i wneud ‘llun a stori’ (yn lle ‘llun a brawddeg’).
5. Rhoi fewn ‘Cystadleuaeth lenyddol i rai sydd wedi bod yn ddysgwyr ond ers 2 flynedd’
6. Cystadleuaeth ‘Geiriau Emyn’ i’w gynnwys yn y Rhaglen.
7. Edrych ar godi gwobrau llenyddol efallai.
8. Tâl o £25 i gofrestru côr yn hytrach na thalu yn unigol wrth y drws.
9. Annog corau i gystadlu – yn benodol corau lleol e.e. Crymych, Blaenporth,
Ysgol Gerdd, Parti’r Wiber.
10. Ychwanegu dan ‘Rheolau ac Amodau’ y byddai’r cyfeilydd yn croesawu derbyn ymlaen llaw y darnau i’w canu yng nghystadleuaeth unawdau Eisteddfod yr Hwyr.
11. Gan fod nifer dda wedi cystadlu yn Eisteddfod yr Hwyr (9 yng nghystadleuaeth yr Her Unawd) penderfynwyd dechrau’r Eisteddfod yn gynt - am 12 o’r gloch ac Eisteddfod yr Hwyr am 5 o’r gloch fel bod y cystadlu wedi gorffen cyn hanner nos.
12. Nodi ar y Rhaglen a’r hysbysebion y bydd offer cyfieithu ar gael trwy gydol yr Eisteddfod (hyn i’w dreialu flwyddyn nesaf).
13. Ar ôl trafod, penderfynwyd cadw at y rheol ‘Cymraeg fydd iaith pob cystadleuaeth’

Adroddiad y Trysorydd
Cafwyd crynodeb o’r arian ddaeth i law diwrnod yr Eisteddfod-
£405 wrth y drws          £170.80 lluniaeth i’r cyhoedd
Hyd yn hyn mae £3,764 yn y Banc a bydd y Trysorydd yn cyflwyno’r Fantolen yn llawn yn y Cyfarfod Cyffredinol Blynyddol. Pasiwyd ein bod yn gofyn i Henry Evans o Fanc Nat.West i archwilio’r cyfrifon.

Cafodd Cyfansoddiad yr Eisteddfod ei wneud yn 2004 ond mae eisiau ailedrych arno’n fwy manwl.  Rhaid wrth Gyfansoddiad diweddara i’n galluogi i gofrestru fel elusen a medrwn wedyn wneud ceisiadau am grantiau na fedrwn wneud ar hyn o bryd.  Cytunwyd bod ‘dim mwy na 15 ar y pwyllgor’ i’w dorri allan o’r Cyfansoddiad.
Bydd y Cadeirydd a’r Trysorydd yn edrych ar y cyfan erbyn y Cyfarfod Cyffredinol Blynyddol ar Medi 13.  Llinos i drefnu fod y Cyfarfod yma yn cael ei hysbysebu.

Mae’r ‘Cartws’ am gefnogi’r Eisteddfod mewn rhyw ffordd.  Awgrymwyd byddai’n ddefnyddiol iawn pe baent yn hyrwyddo/hysbysebu’r Eisteddfod yn y ‘Cartws’ ac efallai cael rhyw gofnod parhaol yno yn enwedig gan bydd Eisteddfod Llandudoch yn dathlu 25ain oed yn 2013.

Y Barbeciw blynyddol i bawb i’w gynnal ar Gorffennaf 25ain am 6y.h. Melrose a Rhin i drefnu lleoliad (yn Neuadd yr Eglwys neu Neuadd y Pentref) a’r bwyd.

Cinio Blynyddol y Pwyllgor ar Medi 24ain yn y ‘Ferry’.  Melrose wedi cynnig gwneud ymholiadau.

CYFARFOD CYFFREDINOL BLYNYDDOL – MEDI 13eg am 7.30yh yn y Neuadd Goffa.






